
 
 
 
 
 
 
 

Kavamatkunnin Tuhaqtitaujuqhaq 

 

2026 Iligiiktut Nunavut uukturvikhait 
 
Aulaqtirvia Ublua:  Tarium Hikutirvia 28, 2025 
Nutqarvikhaa Ublua: Ubluirvia 12, 2025 
Nunavut-tamaat 45 secondsnik 

Ilaujumavit Iligiiktut Nunavut 2026 Ukiuqtaqtumi Ukiumi Ulapqidjut (AWG)? Nunalingni 

Kavamatkunnilu Pivikhaqautikkut ulapqinirmut hulilukaarutikhanullu havagviat 

qiniqhialiqtut hivuliqtikhanik ilaujukhanik Iligiiktut Nunavutim 2026 AWG 

ulapqinahuaqtunut havaktit, iligiiktut pitquhikkullu qun'ngiaqtitijukhat. 

Imaatut Ulapqiaqtukhimajunun Havakti Iligiiktut Nunavut, ikajurniaqtutit 

upalungaijaqlugit iligiit haffumunga AWGmun. Havaagijan ilaujut tutqikhaijaangat 

ulapqijukharnik ikajuutikharnik naunaijaijaangatlu tamaita inigiikhimajut iniqtigijaangat 

iliqatigiiktunik auladjutikharnik aulavikharnik talvuuna Qiqaijaqvia 8mi-15mun, 2026mi, 

AWGmi talvani Whitehorse, Yukonmi.  

Uuktuqtun ukiuqaqtukhat avatquhimajunik 24nik tunilutiklu ihuinaarnikkut naunaitkutimik 

ilaliutilugu uukturutimingni. Ihumagijauluagumajut tunijauhimajut tapkuninga piqaqtun 

naunaitumik Class 5mik kiklivikhaqangitunik aqugianganik laisikharnik. 

Imaatut Iligiiktut Nunavut pitquhiliqinikkut qunngiaktitiji, atautimiujut katimajut 

piqaqtukhat ikinikhanik pingahunik amigainikhaniklu siksinik qungiaqtitijukhanik, 

inirningmiklu atangujarmiklu. Ilaujut inuuhimajukhat qitqani 2005 unalu 2013. Tamna 

AWGngit pitquhiliqinikkut qunngiaktitihimaaqtunik havaakhangit katitiqtitivakhimajut 

ajuittiagiikhimajunik inulramiinik qunngiaktitijunik talvanga tamangnin ilaujukharnik 

iliqatigiiktukharnik ajuittiagiikhimajainik, aituuhiangitlu havagiaqaqtainiklu nunalaani 

allanunlu ulapqidjutingnik ilaujunik.  

Uukturit ublumi uqarvigilugit om@teamnunavut.com uuktuutikhanut puukhimajunik. 

Umikvikhaa uukturvikhaq Ubluiqtirvia 12, 2025. 

ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiviivitigunlu uvani www.gov.nu.ca. 
Les messages d'intérêt public sont disponibles en inuktitut, en anglais, en inuinnaqtun et en français au www.gov.nu.ca. 

Tuhaumapkainirnun Uqaqatigijakhaq:  
Nunalingni Pivikhaqautikkut Havagvia 

867-975-7829 

